
Saga breytinga á yfirborði Syria Planum hefur verið skrásett með sjónaukum og brautarförum frá tímum Viking geimfaranna. 
Yfirborðsbreytingarnar eru komnar til af stöðugri setmyndun og rofi, þegar ljósleitt rykið fýkur með vindum sem blása frá norðri til 
suðurs meðfram dökku og grýttu yfirborðinu. Sumstaðar hafa þykk ryklög safnast saman en þau má greina á innrauðum 
mælingum THEMIS á næturnar. Í gögnunum eru ryklögin kaldari (dekkri) en bergið á yfirborðinu, bæði á daginn og næturnar. 
HiRISE var beint að einum kuldablettinum til að kanna víxlverkun ryksins og landslagsins.

